
Þóroddur Fr. Þóroddsson
Efni:
Athugasemd Kjósarhrepps við drög að tillögu að matsáætlun efnistöku í Hvalfirði.
Meðfylgjandi eru athugasemdir Kjósarhrepps við drög að tillögu að matsáætlun ásamt svari framkvæmdaraðila.  Athugasemdirnar voru sendar þann 8. okt. en af ókunnum orsökum bárust þær ekki á þeim tíma.  Það var ekki fyrr en tillaga að matsáætlun kom til umsagnar Kjósverja að þeir sáu að svo var og sendu athugasemdirnar aftur, eða þann 15. nóvember. Svör framkvæmdaraðila við athugasemdunum eru feitletruð. 

"Athugasemdir við  matsáætlun 

Takk fyrir  sendinguna. Það sem undirritaður leggur höfuð áherslu á f.h. sjálfs síns og  Kjósarhrepps er, hversu uppdæling undanliðina ára hefur haft gríðarleg áhrif á  strandlengjuna, lækkað fjöruborð,snauðara lífríki og aukið landbrot. Um það þarf  ekki að deila. 

Það er krafa u.r. að gert verði módel af  sjávarbotni á námusvæðanna sem byggja á sjómælingum áður en uppdæling hófst.  Ofaná það verði síðan lagt líkan af núverandi stöðu. Að lokum verði gert líkan  af væntanlegri stöðu. 

Markmið með slíkri  líkanagerð er að draga fram hver áhrifin hafa verið á sjávarbotn út frá  námusvæðunum og upp í fjörur og í framhaldi að meta áhrifin á  strandlengjuna. 

Brottnám efnis er  óheimil innan netalagna. Allt bendir til að um óbeint brottnám efnis innan  netalagna vegna uppdælingar utan netalagna hafi átt sér stað, sem verður að  stöðva. Sú tillaga um gerð líkana ættu að leiða þetta í ljós. 

Svar 

Unnið er að líkanreikningum sem eiga að leiða í ljós möguleg áhrif frekari efnistöku á strandrof á völdum stöðum í Hvalfirði.  Í mati á umhverfisáhrifum er unnið með spár fram í tímann og þannig metið hver möguleg áhrif verða á næsta efnistökutímabili 2008-2018.  Leiði þær rannsóknir í ljós að áhrif efnistöku í Hvalfirði á landbrot séu veruleg þarf í framhaldinu að taka ákvörðun um hvernig efnistökunni verði hagað þannig að áhrifin verði lágmörkuð.   

Það er mín skoðun  að hægt sé að nýta efni af botni Hvalfjarðar án þess að áhrif nýtingarinnar gæti  á fjörur og strandlengjuna. Það er því fagnaðar efni að umhverfismat fari fram  og ítreka ég að matið verður ekki fullnægjandi nema það taki á þeim þætti sem  hér hefur verið lauslega rakið. 

Er  Náttúrufræðistofnun ekki aðili sem vert er að hafa samráð við? 

Svar 

Umhverfisstofnun hefur stjórnsýsluhlutverki að gegna hvað viðkemur umsögnum um umhverfisáhrif framkvæmda.  Náttúrufræðistofnun er rannsóknaraðili. 

Vænti  viðbragða. 

Kveðja, Sigurbjörn  Hjaltason oddviti Kjósarhrepps". 


Virðingarfyllst,


___________________


  Rúnar D. Bjarnason












